
AKILIUT-ip atorneqarnissaanut siunnersuutit

AKILIUT isumannaatsumik paariuk

Korti annaasimannginnerlugu akuttunngitsumik misissortaruk.

PIN-kode-t atukulasaruk

PIN-kode-t allattariaqarukku PIN-kode-nut eqqaamasaammik GrønlandsBANKEN-imut piniarit. Kode-t kortilu ataatsimoortillugit inissinngis-
saannakkit, imaluunniit kode-t kortinnut allanngisaannaruk.

PIN-kode-t ilisimasariaqarpat

Kode-liussaq tassaavoq illit elektroniskiusumik atsiornerit. Qanorluunniit pisorqaraluarpat PIN-kode-t allanut oqaatiginngisaannassavat.
Aammattaaq PIN-kode-t oqarasuaatip eqqaamassutaanut assigisaanulluunniit immiutinngisaannassavat.

PIN-kode-t isertortumik atortaruk

Kortit terminalimut automatimulluunniit atulerukku PIN-kode-vit naqittarnerani qanillilluarlutit toortagassat assavit aappaanik "assikkit".

Atsiugassamik atsiornialeraangavit tamatigut aningaasat katiffisaanni kisitsisit ullorlu immersorsima-
nersut misissortakkit

Ulloq akiliutissallu annertussusilerneqarnera eqqortumik allassimanersut misissukkit.Aningaasat allanneqarfissaani kipparissut immersorne-
qanngitsut titarlugit krydsilerlugilluunniit allakkit, kingorna aningaasartai ilaneqarsinnaajunnaarlugit.

Naatsorsuusiornissat eqqaamasaruk

Uppernarsaatit/atsiukkat assilineri toqqortakkit, GrønlandsBANKEN-imiillu kontonnut nalunaarutinut sanilliuttakkit.

Kontop imai paasiniartakkit

Kontop imaanik nakkutilliilluni paasiniaasarneq pitsaasuuvoq. Kontop imaanik paasiniaanermi GrønlandsBANKEN-ip oqarasuaatikkut kiffar-
tuussissutaaTDS (Tast Din Saldo) atortaruk. 31 30 30-mut sianerit.

Kortimi titarneq kajungerisaq mianersuuguk

Korti kajungerisamut qanippallaamut inissinneqarpat kortimi titarnerup kajungerisap iluani paasissutissat toqqorsimasut aserorsinnaapput.
Assersuutitut taaneqarsinnaapput taskit paarnaarutaat kajunerisallit, telefonit atortullu elektroniskiusut ilaat.

Ulloq kortip atorunnaarfissaa nakkutigiuk

Ulloq killiliussaq qaangiuppat korti akueriumaneqarunnaassaaq. Tamannali pitinnagu kortissannik nutaamik nassiussivigineqassaatit. Kortit
AKILIUT tamaagukku, tillinneqarpat imaluunniit PIN-kode-t allanit paasineqartoq paasineqartoq imaluunniit kortivit normua allamit atorneqar-
toq pasitsaakkukku tamanna tamanna piaartumik nalunaarutigissavat. Erngerlutit GrønlandsBANKEN attaveqarfigiuk, imaluunniit aninga-
aseriviup ammasarfiisa avataanni PBS uunga attaveqarfigiuk: +0045 4489 2929 telefax +0045 4468 1136.

Atit, najugarisat, kortip GrønlandsBANKEN-imeersuunera kiisalu kortivit normua, kontoit normua imaluunniit CPR-normut nalunaarutigissavat.
Taamak ilioruit ingerlaannartumik AKILIUT-it matuneqassaaq atorneqarsinnaajunaassallunilu.

Akiliut pillugu aalajangersakkat

Nassuiaatit
Kortimik suliarinnittoq:
GrønlandsBANKEN, Postboks 1033, 3900 Nuuk. Tulliuttuni taneqar-
tassaaq GB.

Kortip suunera:
AKILIUT - korti aningaasanik tigisissutaasarlunilu akiliutaasartoq, in-
unnut GrønlandsBANKEN'imi sullitanut tunniunneqarsinnaaoq. Tul-
liuttuni AKILIUT taaneqartassaaq "korti".

Angaju korti - korti aningaasanik tigusissutaasalunilu akiliutaasartoq
inunnut 18-it inorlugit ukiulinnut GrønlandsBANKEN'imi sullitanut
tunniunneqarsinnaasoq. Tulliuttuni Angaju kort taaneqartassaaq
"korti". Angaju korti taamaallaat terminalini pinkode toortarlugu ator-
neqarsinnaavoq.

Akiliiffigineqarsinnaasut:
Pisiniarfiit AKILIUT-ip ilisarnaataanik nivinngaasimasut, AKILIUT
atorlugu akiliiffigineqarsinnaasut.

BEC:
GrønlandsBANKEN'ip qarasaasiakkut sullissivia

OBS:
PBS A/S - selskabi aningaaseriviit sinnerlugit Dankort-inik aqutsiso-
qarfia. Dankort-imut suleriaaseq aqqutigalugu aningaasanik nuussi-
nernut atatillugu GrønlandsBANKEN'ip PBS suleqatigaa.

PIN-kode:
Kode inummut tunngasoq kortimut atasoq.

2. Korte-ip atorneqarsinnaaffia

GB-mi konto-mut atatillugu kortimik tunineqarsinnaavutit. Takuulli
imm. 5. Korti aningaasanik tigusissutitut aamma akiliutitut atorne-
qarsinnaavoq.

2.1 Korti ima atorneqarsinnaavoq:

- aningaasanik tigusisarfinni GB-mut atasunit aningaasanik tigusineq
- aningaaserivinni allani attavilersimasuni aningaasanik tigusisarfiini
AKILIUT-ip ilisarnaataanik pilinnit aningaasanik tigusineq.
- karsimi aningaasanik tigusineq

2.2 Aningaasat konto-mi uninngasuutit angullugit taamaallaat akili-
isoqarsinnaavoq, aningaaserivik allamik isumaqatigiissuteqarfisisi-
manngikkaanni. Aningaasanik tigusisarfinni tigusinermi aningaasat
tigusinnaasat killissaat aningaaseriviup aalajangersinnaavai. Killiler-
suisoqassappat AKILIUT kortip tunniunneranut atatillug aningaase-
riviup ilisimatitsissutigisinnaavai.

3. Piumasaqaatit kortimik piginnittumut atuinissamullu piuma-
saqaatit.

3.1 Kort-imik aamma PIN-kode-mik tunniussineq toqqorsimatit-
sinerlu:

Korti tunniunneqartoq GB-p pigisaraa, kortilu allamik taarsersinnaal-
lugu.

Kortimik tunineqarninni imaluunniit nassitsinninni GB-p PIN-kode
nassiutissavaa. PIN-kode maskiinakkut ilusilersugaallunilu naqinne-
qartarpoq, kode allanit paasineqarsinnaajunnaarlugu.

Allakkat kortimik imallit imaluunniit allakkat PIN-kode-mik imallit
ammarsimappata imaluunniit tigunerani innarlersimappata GB
kalerrissavat.

Kortip isumannaatsumik toqqorsimatissavat. Kortip katassi-
mannginnissaa akuttunngitsumik misissortassavat.

Kode kortimut ilanngullugu toqqorsimassanngilat imaluunniit
kortimut allassanngilaq. Allakkat kode-mik imallit aserortissa-
vatit.

Korti allanut ilisimatitsissutigissanngilat. PIN-kode alanngaar-
sinnaalertariaqarpat. Korti alanngaarsinnaanngikkukku isuman-
naatsumik toqqorsimassavat, orniginarnerullunilu PIN-kode-mik
eqqaamaniutissaq kortimut ilanngullugu nassiunneqartoq ato-
rukku. PIN-kode-mik eqqaamaniutissaq qaqugukkulluunniit
GB-mut pissarsiariniarsinnaavat.

3.2 Kortimik atuineq
Korti atoraangakku PIN-kode toortassavat, imaluunniit atsiorlutit
(U18 kortimut atuutinngilaq). PIN-kode toortarukku allanit marserne-
qannginnissat qulakkeertariaqarpat. Pisiniartinneqarninni uppernar-
saammik tunineqassaatit, ilaatigut ersissallutik ulloq, aningaasat
amerlassusii aamma kontonr. Qulakkeertariaqarpat aningaasat
amerlassusii akiliutivit amerlaqatigigaat, aamma ullua eqqortumik al-
lanneqarsimanersoq. Uppernarsaat toqqortariaqarpat konto'p assili-
nerata tigunissaata tungaanut. Aamma takuuk imm. 3.6 "Kontop
assilinera misissuinerlu".

3.3 Pisinnaatitsisarneq:
Korti aamma PIN-kode illit kisivit atortariaqarpat. Inuk alla kortit
atorlugu konto-nnit aningaasanik tigusitinniarukku, inuup taassuma
nammineq kortini aamma nammineq PIN-kode-ni nassassavai. In-
uup kortimik atuinera malittarisassat ilinnut atuuttut assingi atorlugit
malittarisassaqassaaq. Inuup konto-nnit atuisinnaanera kissaatigi-
unnaarukku inuup taassuma kortit GB-mut utertissavaa.

3.4 Kortip matutinnissaanut pisussaaffiit:
Ima pisoqartillugu GB piaarnerpaamik attaveqarfigissavat:

- kortit katakkukku, imaluunniit
- PIN-kode allap ilisimalersimappagu, imaluunniit
- korti atornerlunneqarsimasoq paasigukku
- korti assilineqarsimasoq pasitsaakkukku, imaluunniit
- kortip atornerlunneqarsinnaanera allatut pasitsaakkukku

GB'p ammasarfiisa avataani PBS kalerrissavat, oqarasuaat 0045
44 89 29 29 atorlugu, ulloq unnuarlu akisartut. Korti ingerlannar-
tumik matunniarlugu PBS-imut saaffiginninninni nalunaarutigis-
savatit atit aamma najukkat, konto GrønlandsBANKEN'ip
immikkoortortaata arlaata nakkutigineraa, ajornanngippallu kor-
tip normua, kontop normua imaluunniit cpr-normu.

Saaffiginninnerit tunngavigalugu kortit GB'p matuppagu, kortip ma-
tuneqarnera allakkatigut uppernarsaammik pissarsissaatit, matutin-
neranut peqqutaasut aamma piffissaq nalunaarneqarlutik.

Korti matuneqarsimasoq nassaarineqarpat, GB attaveqarfigissavat,
qanorlu iliorniarnerit pillugu isumaqatigiissuteqarlutit.

3.5 Korti allanit atornerlunneqarpat illit akisussaaffitit:
Korti aamma PIN-kode allami atornerlunneqarsimappat annaasaqa-
atitit kr. 375 angullugiut nammineq matussusissavatit (aarlerinaati-
nut nammineerluni akisussaaffik).

PNI-kode atornerluisimasumut tunniussimagukku, atornerlunneqar-
sinnaaneralu ilimagisimallugu imaluunniit ilimagisimasariaqaraluar-
lugu, annaasatit tamaasa matussusissavatit.

Akiliut pillugu aalajangersakkat

Annaasaqaatit kr. 8.000 angullugit (aarlerinaatinut nammineerluni
akisussaaffik ilanngullugu) matussusissavatit, korti inummut tunn-
gasoq, kode isertuussaasoq atorneqarsimappat, aamma

- kode atuisussaatitaanngitsup pissarsiarisimagaa paasiinnavillugu
GB piaarnerpaamik kallerinngitsoorsimanngikkukku,

- atornerluinissamut aarlerinnaateqarneq paasisimanngikkukku ima-
luunniit paasisimasussaagaluarlugu atuisussaatitaanngitsup atornis-
saanut kode tunniussimagukku, imaluunniit

- mianersuaalliorujussuarlutit iliornikkut atuisussaatitaanngitsumut
atortissimagukku.

Annaasaqaatit kr. 8.000-it angullugit matussusissavatit, korti inummit
allamit atornerlunneqarsimappat, korti isit atorlugit imaluunniit elek-
troniskiusumik atorneqarsimappat, tamatumunngalu atatillugu atui-
sussaatitaanngitsup peqquserlulluni atsiorsimappat, aamma:

- illit allaluunniit kortimik tunisimasat, kortip tammarsimanera paasi-
innavillugu piaarnerpaamik aningaaserivik kallerinngitsoorneqari-
mappat, imaluunniit

- illit allaluunniit kortimik tunisimasat mianersuaalliorujussuarnikkut
atuisussaatitaanngitsup atuinissaanut periarfissinneqarsimappat.

Matussusiinissamut pisussaaffitit katinnerisa kr. 8.000-it sinnersin-
naanngilai, kr. 8000-imut malittarisassat marluk malillugit akisussaa-
guit.

Kortip matuneqarnissaa pillugu GB imaluunniit PBS kalerrereerne-
ratigut kukkunerit pisut peqqutigalugit annaasaqaatit akisussaaffi-
ginngilatit.

Akiliutinik nuussinerit iluarsinissaasa piviusunngortinnginnerisa ima-
luunniit amigaateqarnerisa malitsitigaannik annaasaqaatinut Grøn-
landsaBANKEN toqqaannartumik akisussaavoq,
GrønlandsBANKENip akiliutinik tigusisussamut neqerooruteqartup
aningaasat tigusimaneri uppernarsarsinnaanngippagit. Grønlands-
BANKEN akilersimasanik tigusinermut neqerooruteqarnermi akisus-
saasutut akiliutinik nuussinerit iluarsinngitsoorsimanerisa imaluunniit
amigaateqarnerat peqqutigalugu annaasaqaatinut toqqaannartumik
akisussaavoq. Illit aningaasanik tigusisussatut akiliinissamut peq-
qussuteqarnit ilinnit imaluunniit illit aqqutigalugu isumaginninneq
aallartippat, akiliinissamut peqqussuteqarneq akiliisussap neqeroor-
titsisuanut nassiussinissap piviusunngortinnginnerata imaluunniit
amigaateqarnerata malitsigisaanik GrønlandsBANKEN annaasaqa-
atinut toqqaannartumik akisussaavoq.

3.6 Kontop assilinera aamma misissuineq:
Konto-nnut inissiinerit ingerlaavartumik misissortarnissaannut pisus-
saaffeqarputit. Misissuininni paasigukku nuussinerit illit uppernarsa-
atinnut assingunngitsut, imaluunniit akiliisimanerit isumagisimanagit
isumaqaruit, sapinngisamik piaarnerpaamik GB-mut saaffiginnissa-
atit.

3.7 Piffissat kortip atorunnaarfissaa taarsernissaalu:
Kortip piffissap kortimi allassimasup atorunnaarfissaata tungaanut
atorneqassaaq. Piffissaq atorunnaarfissaa qaangiuppat kortit ator-
sinnaajunnaassaq. Piffissap nallinnginnerani korti GB-mi taarsertis-
sinnaavat.

3.8 Utertitsinerit:
Korti atorlugu nuussinitit utertissinnaanngilatit

3.9 Atorunnaartitsineq:
Kortip atorunnaarusulerukku kortip piaarnerpaamik GB-mut utertis-
savat. Konto atorunnaarpat, kortit kontomut atasut tamaasa utertin-
neqassapput. Kortip GB-mut utertikkukku korti qeqqatigut qiussavat.

3.10 Taamaatitsineq:

GB qaammatinik marlunnik soqqutsilluni ilinnik kalerriinikkut naluna-
arfigissavaatit kortit atorneqarsinnaajunnaarpoq, taamaammallu
utertittariaqassagit.

3.11 GB'p kortimik matusisinnaatitaanera
Kortip atorneqarnerani matusinissamut GB pisinnaatitaaffeqarpoq:

- konto kortinnut atasoq atorunnaarsinneqarpat, GB-lu kingune-
qanngitsumik kortit utertinniarsimagaluarpagu, imaluunniit

- malittarisassanik unioqqutsitsiguit, tamakkununnga ilaallutik anin-
gaasat kontomi kortinnut atasut uninngasuutitit sipporsimagukkit,
imaluunnit

- korti atornerlunneqarsimappat imaluunnit allamit atornerlunneqar-
simasoq ilimaginneqarpat

Aningaasat uninngasuutit sipporneqarpata korti matuneqassaaq.
Taamattaaq kortit konto-mut atatillugu tunniunneqarsimasut utertin-
nissaannut GB piumasaqaateqarsinnaavoq. Tamanna pillugu kaler-
rinneqassaatit.

GB'p korti matuppagu, matusinermi peqqutaasut piffissarlu pillugit
nalunaarutiginnilluni allakkatigut nalunaarfigineqarfigineqassaatit.

3.12 Malittarisassanik allannguinerit:
Malittarisassanik kiisalu akit nalunaarsorfiinik allannguinerit qaam-
matinik marlunnik kalerreereernikkut pisinnaapput. Allannguinerit
pillugit nalunaarutiginninneq ilinnut toqqaannartumik nalunaarutigi-
neqarsinnaavoq, soorlu e-mail-ikkut, netbank-ikkut, allakkatigut ima-
luunniit aviisitigut. Najukkavit imaluunniit e-mailadresse
allanngussappat GB-mut nalunaarutiginissaanut pisussaavutit, taa-
maalillunilu e-mail-ip imaluunniit najukkavit allanngorsimanera peq-
qutigalugu allannguutit pillugut nalunaarfigineqarsimanngikkuit illit
nammineq akisussaaffigissavat.

3.13 Suliffinni aaqqiagiinngissutit:
Kort-it atorsinnaanngilat, GB-mi, BEC-mi aamma/imaluunniit GN/-
BEC-mi teknikkikkut qituffii suliumajunnaarnermut ilanngunneqarpa-
ta. Taama suliumajunnaarnerit aallartinnerini aamma
taamaatinnerini aviisitigut sapinngisamik piaanerpaamik nalunaarfi-
gineqassaatit.

3.14 Maalaarutit:
Maalaarutissaqaruit GB-mut saaffiginnissinnaavutit. Maalaarutinni
isumaqatigineqanngikkuit uunga saaffiginnissinnaavutit; Atuisartut
Maalaaruteqartarfiat, Postboks 689, 3900 Nuuk.

Konto-nni uninngasuutitit sipporsimallugit kortivit matuneqarnera pil-
lugu maalaaruteqarusukkuit GB-mut saaffiginnissinnaavutit. Maala-
arutit GB-mi isumaqatigineqanngippat uunga saaffiginnissinnaavutit;
Datatilsynet, Borgergade 28, 5, 1300 København K.

4. Kortimik pissarsinermi atuinermilu aningaasartuutit.

4.1 Akiliutit:
Kortivit atornerani nuussinernut tamanut akiliutinik akiliisinniarneqar-
sinnaavutit. Akiliutit qaqugukkulluunniit atuuttut kiisalu nuussinerit
aalajangersimasumik amerlassusillit akeqanngitsumik qanoq ator-
sinnaaneri GB'p akinut nalunaarsuutaani takuneqarsinnaavoq, anin-
gaaseriviup nittartagaani atuarneqarsinnaalluni:

www.banken.gl

Akiliutaasatut allanngornissaannut GrønlandsBANKEN'ip periarfis-
sai pillugit niueqatigiinnermi piumasaqaatini nalinginnaasuni allassi-
mapput.

5. Kortimik qinnuteqartoq pillugu naliliineq.
5.1 Inuit ataasiakkaarlugit naliliinikkut korti tunniunneqartarpoq.

6. Inuit ataasiakkaat pillugit aamma pisiniarsimanerit il.il. pillugit
nalunaarsuinerit, atuinerit, toqqorsimatitsinerit aamma inuit ata-
asiakkaat pillugit paasissutissanik ingerlatitseqqinneq.

Akiliut pillugu aalajangersakkat

6.1. Kortimik atuinerni nalunaarsuinerit

Kortimik atuinerni nalunaarsorneqartarput kortip normua, aningaasat
amerlassusii, kortimik atuinermi ullu, kiisalu korti sumi atorneqarsi-
manersoq. Paasissutissat aningaaseriviit qarasaasiakkut suleriaasii-
ni imminut isumagisumik nalunaarsorneqartarput. Paasissutissat
aningaaseriviup naatsorsuutaanni, kontop assilinerani aammalu kin-
gusinnerusukkut kukkuneqarsimappat nalunaarsuinerni atorneqar-
tarput. Paasissutissat taamaallaat atorneqartarput, inatsisitigut
taama piumasaqartoqaraangat, imaluunniit kortimik atuisimanermut
atatillugu eqqartuussinerni atorneqartussatut piumasaqaataagaan-
gat.

Kortip annaarneqarsimanera pillugu, imaluunniit PIN-kode allap ilisi-
malersimanera pillugu GB nalunaarfigineqaruni, korti atorsinnaajun-
naarlugu matuneqassaaq. Matusineq pillugu allakkatigut
nalunaarfigineqassaatit, tassani nalunaarutigineqassallutik piffissaq
matusiffiusoq kiisalu matusinissaq pillugu qanga GB nalunaarfigine-
qarsimanersoq.

6.2 Kortimik atuineq

1. Kortit isumannaatsumik toqqorsimatiguk
Kortivit aannaasimannginnera akuttunngitsumik misissortaruk. Korti
pas-itut, biilersinnaanermut allagartatut il.il. inummut tunngalluinnar-
tuuvoq.

Kortivit aannaasimannginnera akuttunngitsumik misissortaruk. Korti
pas-itut, biilersinnaanermut allagartatut il.il. inummut tunngalluinnar-
tuuvoq. Kode illit elektroniskiusumik atsiornittut atuuppoq.

2. PIN-kode eqqaamaniassagakku akuttunngitsumi atortaruk
PIN-kode kortimut ilanngullugu paarissanngilat imaluunniit tassunga
ilanngullugu allassimassanagu. PIN-kodet allannissaa pisariaqartik-
kukku PIN-kode-mut eqqaamassutissaq pillugu GB-mut qinnutigiuk.

3. PIN-kode atortaruk, isertuulluguli
Aningasanik tigusisarfik qanillugu inissigit, PIN-kode-llu toortarnerani
toortagassatit assavit aappaanik assikkit.

4. Naatsorsuusiortarnissat eqqaamajuk
Pisinerni uppernarsaatit toqqortakkat GB'millu kontop assilineranut
assersuuttarlugit

5. Kortit kajungerisaasalinnut qanittumiitittassanngilat
Kortit kajungerisat qanittuinut inissinngisaannaruk, soorlu assersu-
utigalugu taskini paarnaarsaatit kajungerisaasut eqqaani. Taama-
assappat kortimi paasissutissat kajungerisaasamiittut
ajortinnissaannik kinguneqaannassaaq. 6. Kortip atorunnaarfissa-
aq alaatsinaaguk
Kortip atorsinnaassusiani piffissaq qaangiuppat kortip atornissaa iti-
gartitsissutigineqassaaq. Kortip atorsinnaajunnaarnissaa sioqqullu-
gu GB'mi taarsertitsiinnaavat.

7. Kortit tammarpat imaluunniit tillinneqarpat, imaluunniit kodet
allanit paasineqarsimasoq pasitsaakkukku ingerlaannartumik
nalunaarutigissavat
Ingerlaannartumik GB'mut attaveqassaatit imaluunniit GB'p amma-
sarfiisa avataanni PBS attaveqarfigalugu
Telefon 0045 44 89 29 29
Telefax 0045 44 68 11 36

Nalunaarutiginninni makku oqaatigissavatit; atit, najukkat, aninga-
aserivippit taaguutaa, ajornanngippallu kortip normua, kontop nor-
mua imaluunniit inuup normua (cpr-nummer). Taamaalippat kortit
ingerlaannartumik matuneqassaaq atorneqarsinnaajunnaarlunilu.

Imminut akisussaaffigineq pillugu inatsismmit eqikkaaneq
(Aaqqiissut nr. 306 ulloq 14. maj 1993-imeersoq)

§ 1. Inuk 18-it inorlugit ukiulik imminut inersimasutut akisussaaffi-
ginngilaq. Inuk, 18-inik ukiulik sinnerlugillu ukiulik imminut inersima-
sutut akisussaaffigikvoq, taamaattorli § 2-mi malittarisassat malillugit
imminut akisussaassuseerutsinneqarsinnaalluni.

Imm. 2. Inuit ukioqqortussusertik naapertorlugu imminnut inersima-
sutut akisussaaffeqanngitsut, inatsimmi ukiukitsutut nalilerneqarput.
Ukiukitsut aamma imminnut akisussaaffigiunnaartitaasimasut ataat-
simut imminnut akisussaaffigiunnaarsimasutut taaneqartarput.

§ 37. Inuup imminut akisussaaffiginngitsup 15-inik ukioqalereerner-
mini nammineq sulinerminit pissarsiarisimasani nammineq akisus-
saaffigai, imaluunniit imminut akisussaaffigiunnaarsimaguni, imminut
akisussaaffigiunnaarsimanermi kingorna. Akisussaaffigisaanut aam-
ma ilaapput pissarsiarisimasanit isertitaasimasut, taakkulu taarsiul-
lugit qaavatigut pissarsiarisimasat. Tamanna
akiitsoqalersinnaanermut periarfissiinngilat.

Imm. 2. Pissarsiarisimasat ukiukitsumut tutsinneqarsimasut, naliler-
neqarpat ukiukitsup iluaqutissaanut pisariaqarpat, ukiukitsup pigisai
angajoqqaajusutut oqartussaasumit tiguneqarsinnaapput, taamaalil-
luni pissarsiarisimasat angajoqqaatut oqartussaasup tigullugit. Uki-
ukitsut katissimasut, imminnut akisussaaffigiunnaarsimasut
eqqarsaatigalugit, piumasaqaatit assingi atorlugit Rigsombudsmandi
akuersitillugu pigisai angajoqqaajusutut oqartussamit tiguneqarsin-
naapput.

§ 38. § 37-mi malittarisassat assingusumik atorneqarput, imminut
akisussaaffeqanngitsup tunissutisiatut imaluunniit kingornussarsiatut
nammineq akisussaaffigisassatut pissarsiarisimasai eqqarsaatigalu-
git

Kalaallisut danskisullu oqaasertalersorneqarnera assortuussutigine-
qassappata danskisut oqaasertalersorneqarnera atuutissaaq.

